
Distribucija dječijih časopisa 
 

UN Konvencija o pravima djeteta utvrđuje standarde i obavezuje na novi pristup 
prema djeci ,te članom 12.utvrđuje da dijete ima pravo na slobodno izražavanje 
sopstvenog mišljenja i pravo da se njegovo mišljenje uzme u obzir u svim stvarima i 
postupcima koji ga se neposredno tiču. 

Ovo pravo, koje je ujedno i jedan od osnovnih principa Konvencije podrazumijeva 
da se djetetu osigura i omogući  te da se dijete ohrabri da iznese svoj stav. Konvencija 
ne poznaje nikakva ograničena vezano za životnu dob djeteta, zdravstveno stanje i 
slično, ona utvrđuje pravo koje mu treba omogućiti. 

Distribucija dječijih časopisa u osnovnim školama je upravo način da djeci 
omogućimo ostvarivanje prava koje im je Konvencijom garantovano. 
Iako školski časopisi nisu obavezni za nastavni proces oni pružaju mogućnost djeci 
različitog uzrasta da provjeravaju i proširuju  znanja stečena u školi iz različitih oblasti, 
da razvijaju maštu, komunikacijske vještine, kritičko mišljenje. 

Vrlo je važno da ocjenu o kvalitetu časopisa u smislu da oni zadovoljavaju 
potrebne standarde i da mogu biti predmet distibucije u školama daje stručni organ. 
Ali je isto tako važno da djeci  omogućimo izbor, da se sami i zajedno sa svojim 
roditeljima  izjasne da li će i koji časopis kupovati, naravno između onih koji su prošli 
stručnu ocjenu. 

Na taj način učimo ih da su subjekti procesa u kojem učestvuju,učimo ih da bez 
obzira što se radi o malim iznosima sa istima racionalno postupaju tako što će dvoje 
djece iz iste kuće ili dva druga iz iste klupe kupiti različite časopise i tako sa istim 
sredstvima oboje imati dvoje novine. Na taj način učimo ih da imaju pravo i tako ih  
činimo  odgovornijim u nastavnom procesu, jer pravo uvije znači i obavezu. 

S toga predlažem da resorno Ministarstvo prilikom izrade Uputstva o realizaciji 
programa i aktivnosti nevladinih organizacija, drugih ustanova i organizacija kojim će  
pored ostalog biti utvrđen način izbora i ponuda dječijih časopisa u ovaj proces uključi 
djecu na način da djeca imaju pravo izbora između svih časopisa koji su dobili pozitivno 
stručno mišljenje. 

Molim Vas da instituciju obavijestite o preduzetim mjerama u roku od 10 dana po 
prijemu preporuke.                                                                 

